
• Vrystaat Landbou

Terwyl talle Vrystaatse boere ’n sug 
van verligting slaak nadat verspreide 
donderbuie op 6 Desember oor die 

provinsie voorgekom het, is daar ook gevalle van 
skade wat deur weerlig en hael veroorsaak is.

Kempen Nel, Vrystaat Landbou 
streekverteenwoordiger in die Letsemeng-distrik, 
noem dat twee boere van die distrik skade gelei 
het toe gedeeltes van hul koringlande deur 
weerlig aan die brand geslaan is.

In die Marquard-omgewing het ’n haelbui groot 
skade aan verskeie boere se aanplantings 
aangerig. ’n Boer van die omgewing noem dat hy 

op een sonneblomland 100% skade het (sien foto) 
en weer sal moet plant. “Ons is wel dankbaar vir 
die 25mm tot 60mm wat in die omgewing 
voorgekom het.”

Volgens Hugo van Doornick, Vrystaat Landbou 
streekverteenwoordiger in die Dihlabeng-distrik, 
het tussen 8mm en 19mm reën noord van 
Bethlehem voorgekom terwyl 24mm en minder 
tussen Clarens en Fouriesburg voorgekom het. 
“Sommige boere by Slabbert het tot soveel as 
53mm gekry. Ons is baie dankbaar vir die goeie 
reën. Dit was bitter droog en gesaaides het baie 
swaar getrek. Weidings was ook besig om min te 
raak maar vee lyk gelukkig nog mooi.”

  

Somerreën bring verligting... Somerreën bring verligting... 
maar ook skademaar ook skade


